
TA’LIM TASHKILOTI 
DIREKTORLARINING 
FAOLIYATINI SAMARALI 
TASHKIL ETISHNING NAZARIY 
JIHATLARI (LEARNING 
OUTCOMES) ASOSIDA
Rabbimova Shaxnoza Soyib qizi
Maktabgacha ta’lim tashkilotlari direktorlari va mutaxassislarini
qayta tayyorlash hamda ularning malakasini oshirish instituti tayanch doktoranti

Annotatsiya: Learning outcomes asosida maktabgacha ta’lim tashkiloti direktorlarining faoliyatini samarali tashkil etish-
ning nazariy jihatlari yoritilgan. Shuningdek, boshqaruvning mazmuni, uning strategik rejalashtirish, monitoring va baho-
lash jarayonlari bilan integratsiyalashuvi tahlil qilingan. Ta’lim sifatini oshirishda natijadorlikka yo‘naltirilgan boshqaruvning 
ahamiyati ilmiy jihatdan asoslab berilgan.

Kalit so‘zlar: learning outcomes, maktabgacha ta’lim, boshqaruv kadrlari, natijadorlik, ta’lim sifati, monitoring.
Abstract: The theoretical aspects of effectively organizing the activities of preschool educational institution directors 
based on learning outcomes are highlighted. The content of management and its integration with strategic planning, 
monitoring, and evaluation processes are also analyzed. The importance of outcome-based management in improving 
the quality of education is scientifically substantiated.

Key words: learning outcomes, preschool education, management personnel, effectiveness, quality of education, mon-
itoring.
Аннотация: Освещаются теоретические аспекты эффективной организации деятельности директоров 
дошкольных образовательных организаций на основе learning outcomes. Также проанализированы содержание 
управления и его интеграция с процессами стратегического планирования, мониторинга и оценки. Научно обосно-
вана значимость управления, ориентированного на результат, в повышении качества образования.

Ключевые слова: learning outcomes, дошкольное образование, управленческие кадры, результативность, каче-
ство образования, мониторинг.

KIRISH
Bugungi kunda maktabgacha ta’lim tizimida amalga oshirilayotgan islohotlar ta’lim sifatini oshirish, bosh-

qaruv faoliyatini samarali tashkil etish hamda boshqaruv kadrlarining kasbiy kompetentligini xalqaro talablar 
darajasida rivojlantirish zaruratini yuzaga chiqarmoqda. Xususan, ta’lim natijalari (learning outcomes) asosida 
boshqaruv faoliyatini tashkil etish boshqaruv kadrlarining strategik fikrlashi, tahliliy yondashuvi va innovatsion 
qarorlar qabul qilish kompetensiyalarini shakllantirishda muhim ahamiyat kasb etadi.

MAVZUGA OID ADABIYOTLAR SHARHI
Maktabgacha ta’lim tashkiloti boshqaruv kadrlarining faoliyatini samarali tashkil etishda, ya’ni boshqaruv

ning ta’lim natijalariga asoslanganligi alohida ahamiyat kasb etadi. Chunki aynan shu yondashuv natijasida 
direktor o‘zining boshqaruv faoliyatini aniq maqsad va vazifalar asosida yo‘lga qo‘yadi, pedagogik jamoa faoli-
yatini muvofiqlashtiradi hamda ta’lim sifati va samaradorligini oshiradi.

Bugungi kunda ta’lim tizimida learning outcomes yondashuvi keng qo‘llanilib, u nafaqat ta’lim jarayo
nini rejalashtirishda, balki boshqaruv faoliyatini baholashda ham muhim mezon sifatida qaralmoqda. Ushbu 
yondashuv asosida direktorlarning kasbiy kompetensiyasi, strategik fikrlashi, innovatsion boshqaruv usullar-
idan foydalanish darajasi hamda monitoring olib borish ko‘nikmalari takomillashadi.



AKTABGACHA VA
AKTAB TA’LIMI

125

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

2026-yil, may, 5(3)-son

Shuningdek, mavzuga oid ilmiy tadqiqotlarda boshqaruv samaradorligini oshirishda rahbarning liderlik 
qobiliyati, pedagoglar bilan hamkorlikni yo‘lga qo‘yishi va ta’lim natijalarini muntazam tahlil qilishi muhim omil 
sifatida e’tirof etilgan. Shu bois, maktabgacha ta’lim tashkiloti direktorlarining faoliyatini learning outcomes 
asosida tashkil etish zamonaviy ta’lim menejmentining ustuvor yo‘nalishlaridan biri hisoblanadi. Shu nuqtayi 
nazardan, yuqoridagi fikrlarni ilmiy asosda tashkil etish muhim deb hisoblanadi.

N.J. Raoning yondashuvini tahlil qilish jarayonida shuni anglash mumkinki, u learning outcomes tizimini 
zamonaviy ta’lim sifatining muhim elementi sifatida izohlaydi. U quyidagicha ta’kidlaydi:

“All decisions about curriculum, assessment and instruction are driven by the exit learning outcomes.”
Mazmuni: Ta’lim dasturi, baholash va boshqaruv jarayonlari yakuniy ta’lim natijalariga asoslanishi kerak.
N.J. Rao ta’kidlaganidek, ta’lim tizimidagi barcha boshqaruv va nazorat mexanizmlari oldindan belgilangan 

learning outcomes asosida tashkil etilishi lozim.
Roy Killen OBE metodologiyasini pedagogik boshqaruv bilan bog‘lagan olimlardan biridir. Uning fikricha:
“Outcome-based education focuses on what learners can actually do after they are taught.”
Mazmuni: Ta’lim jarayoni bilim berish bilan emas, balki amaliy natija va faoliyat samaradorligi bilan baho

lanishi kerak.
Yuqoridagi olimlarning ishlarini tahlil qilib, quyidagi xulosaga kelish mumkin: ushbu yondashuv maktab

gacha ta’lim tashkiloti rahbarlari faoliyatini baholashda ham muhim metodologik asos bo‘lib xizmat qiladi. 
Chunki boshqaruv samaradorligi rahbarning real natija ko‘rsatkichlari orqali aniqlanadi.

TADQIQOT METODOLOGIYASI
Mazkur tadqiqotning metodologik asosini O‘zbekiston Respublikasining 2020-yil 23-sentabrdagi “Ta’lim 

to‘g‘risida”gi O‘RQ-637-sonli1 Qonuni, maktabgacha ta’lim tizimini rivojlantirishga oid davlat dasturlari, norma-
tiv-huquqiy hujjatlar, kompetensiyaviy yondashuv, ta’lim natijalari (Learning Outcomes) konsepsiyasi hamda 
zamonaviy ta’lim menejmenti nazariyalari tashkil etadi. Tadqiqotda maktabgacha ta’lim tashkilotlari boshqaruv 
kadrlari faoliyatini zamonaviy pedagogik va boshqaruv paradigmalari asosida tashkil etish masalalari ilmiy 
jihatdan tahlil qilindi.

Tadqiqot metodologiyasining muhim jihatlaridan biri boshqaruv faoliyatini an’anaviy nazorat va ma’muriy 
boshqaruv modeli asosida emas, balki natijadorlik, kompetentlik va samaradorlik mezonlari asosida tashkil 
etishga qaratilganidir. Shu nuqtayi nazardan, tadqiqotda learning outcomes yondashuvi boshqaruv kadrlari 
faoliyatining asosiy mezoni sifatida talqin qilindi. Mazkur yondashuv boshqaruv faoliyatining yakuniy natijasini, 
ya’ni rahbarning kasbiy kompetensiyasi, strategik boshqaruv qobiliyati, pedagogik jarayonni samarali tashkil 
etishi va ta’lim sifatiga ta’sirini aniqlash imkonini beradi.

Tadqiqotda quyidagi metodologik yondashuvlardan foydalanildi:

1.	 Kompetensiyaviy yondashuv – mazkur yondashuv tadqiqotning asosiy metodologik negizlaridan biri 
bo‘lib xizmat qildi. Unda boshqaruv kadrlarining kasbiy kompetentligini rivojlantirish, ularning innovatsion 
faoliyati, liderlik qobiliyati, strategik fikrlashi va boshqaruv madaniyatini takomillashtirish masalalari tahlil 
qilindi. Kompetensiyaviy yondashuv orqali boshqaruv faoliyatining samaradorligi rahbarning amaliy faoli-
yati natijalari asosida baholandi.

2.	 Natijaga yo‘naltirilgan ta’lim yondashuvi (Outcome-Based Education) – Outcome-Based Education 
konsepsiyasi tadqiqotning markaziy metodologik asoslaridan biri hisoblanadi. Ushbu yondashuvda bosh-
qaruv faoliyati oldindan belgilangan ta’lim natijalari asosida rejalashtiriladi, tashkil etiladi va baholanadi.

Mazkur metodologik yondashuv boshqaruv faoliyatini sifat jihatdan baholash imkonini beradi.

Tadqiqot jarayonida quyidagi ilmiy metodlardan foydalanildi:

•	 pedagogik va metodik adabiyotlarni tahlil qilish; 

•	 ilmiy manbalarni qiyosiy o‘rganish; 

•	 normativ-huquqiy hujjatlar tahlili; 

•	 diagnostik so‘rovnoma; 

•	 pedagogik kuzatish. 

Mazkur metodlar yordamida maktabgacha ta’lim tashkilotlari boshqaruv kadrlari faoliyatining amaldagi 
holati, mavjud muammolar, kasbiy kompetentlik darajasi va learning outcomes asosidagi boshqaruv modelining 
samaradorligi o‘rganildi.

1	 O‘zbekiston Respublikasining 2020-yil 23-sentabrdagi“Ta’lim to‘g‘risida”gi O‘RQ-637-sonli Qonuni: https://lex.uz/docs/-5013007 

•	 zamonaviy ta’lim talablari asosida tashkil etish; 

•	 boshqaruv samaradorligini oshirish; 

•	 rahbarlarning kasbiy kompetentligini rivojlantirish; 

•	 ta’lim sifatini monitoring qilish; 

•	 innovatsion boshqaruv texnologiyalarini qo‘llash imkonini beradi. 

Shuningdek, tadqiqot natijalari maktabgacha ta’lim tizimida boshqaruv faoliyatini takomillashtirish, learning 
outcomes asosidagi baholash tizimini ishlab chiqish hamda rahbarlarning professional rivojlanish mexanizmla-
rini modernizatsiya qilishga xizmat qiladi.

TAHLIL VA NATIJALAR
Maktabgacha ta’lim tashkilotlari boshqaruv kadrlari faoliyatini ta’lim natijalari (Learning Outcomes) asosida 

tashkil etishning amaldagi holatida:

•	 rahbarlarda zamonaviy boshqaruv texnologiyalaridan foydalanish; 

•	 strategik rejalashtirish; 

•	 monitoring olib borish; 

•	 natijadorlikni baholash bo‘yicha yetarli kompetensiyalarning shakllanmaganligi; 

•	 boshqaruv faoliyatining an’anaviy ma’muriy usullar asosida tashkil etilishi; 

•	 ta’lim sifati monitoringining sustligi; 

•	 pedagogik jarayonni samarali boshqarishdagi muammolar; 

•	 rahbar faoliyatining aniq natijalar asosida baholanmasligi; 

•	 rahbarlarning aksariyati learning outcomes yondashuvining mazmuni va amaliy ahamiyati haqida yetarli 
bilimga ega emasligi kabi bir qator kamchiliklarni ko‘rish mumkin. 

Tahlil natijalari asosida learning outcomes yondashuvi boshqaruv faoliyatini tashkil etishda muhim meto
dologik asos ekanligi belgilandi.

Mazkur yondashuv:

•	 boshqaruv faoliyatining aniq natijalarga yo‘naltirilishini; 

•	 rahbar kompetensiyalarining rivojlanishini; 

•	 monitoring va baholash tizimining samaradorligini; 

•	 ta’lim sifatini oshirishni ta’minlashi ilmiy jihatdan asoslaydi. 

•	 Tahlillar yakunida maktabgacha ta’lim tashkilotlari boshqaruv kadrlari faoliyatini takomillashtirish uchun:

•	 kompetensiyaviy yondashuvni; 

•	 natijadorlikka asoslangan boshqaruvni keng joriy etish zarurligi aniqlandi. 

Natijada learning outcomes yondashuvi asosida boshqaruv faoliyatini tashkil etish maktabgacha ta’lim 
tizimida ta’lim sifati va boshqaruv samaradorligini oshirishning muhim omili ekanligi aniqlandi.

XULOSA VA TAKLIFLAR
Mazkur tadqiqotda ta’lim natijalari (Learning Outcomes) yondashuvi asosida maktabgacha ta’lim tashkilot

lari boshqaruv kadrlari faoliyatini tashkil etishning nazariy asoslari va boshqaruv samaradorligini oshirishning 
ilmiy-pedagogik imkoniyatlari tahlil qilindi.

Zamonaviy maktabgacha ta’lim tizimida boshqaruv faoliyatini faqat ma’muriy nazorat asosida tashkil etish 
ta’lim sifati va natijadorligini to‘liq ta’minlamaydi. Shu sababli boshqaruv faoliyatini kompetensiyaviy yondashuv, 
learning outcomes konsepsiyasi asosida tashkil etish muhim ahamiyat kasb etadi.

Takliflar:

1.	 Maktabgacha ta’lim tashkilotlari boshqaruv kadrlari faoliyatini baholash mezonlarini learning outcomes 
asosida takomillashtirish zarur. 

2.	 Maktabgacha ta’lim tashkilotlarida boshqaruv samaradorligini monitoring qilishning raqamli va diagnostik 
tizimlarini joriy etish maqsadga muvofiq. 

3.	 Ta’lim sifati monitoringida xalqaro tajribalar va learning outcomes asosidagi baholash mezonlaridan foyda-
lanishni kengaytirish lozim. 

Foydalanilgan adabiyotlar ro‘yxati:
1.	 O‘zbekiston Respublikasining “Ta’lim to‘g‘risida”gi Qonuni. – Toshkent: O‘RQ–637-son, 2020. 
2.	 O‘zbekiston Respublikasi Prezidentining “2030-yilgacha maktabgacha ta’lim tizimini rivojlantirish konsepsiyasini tas-

diqlash to‘g‘risida”gi Qarori. – Toshkent, 2019. 
3.	 Nizomiddin Muslimov. Kasb ta’limi o‘qituvchilarining kasbiy kompetentligini rivojlantirish texnologiyasi. – Toshkent: Fan 

va texnologiya, 2013. – 156 b. 
4.	 Valiyeva Feruza. Maktabgacha ta’lim menejmenti. O‘quv qo‘llanma. – Toshkent: Innovatsion rivojlanish nashriyoti, 

2022. – 248 b. 
5.	 Abduqodir Tolipov, Muhammadjon Usmonboyeva. Pedagogik texnologiyalarning tatbiqiy asoslari. – Toshkent: Fan, 

2006. – 261 b. 
6.	 Raximjon Ishmuhamedov. Innovatsion pedagogik texnologiyalar. – Toshkent: Fan va texnologiya, 2017. – 320 b. 
7.	 William Spady. Outcome-Based Education: Critical Issues and Answers. – Arlington: American Association of School 

Administrators, 1994. – 212 p. 
8.	 John Biggs, Catherine Tang. Teaching for Quality Learning at University. – 4th edition. – Berkshire: Open University 

Press, 2011. – 389 p. 
9.	 Andrey Khutorskoy. Ключевые компетенции как компонент личностно-ориентированной парадигмы образования 

// Народное образование. – Москва, 2003. – № 2. – С. 58–64. 

образовании. – Москва: Исследовательский центр проблем качества подготовки специалистов, 2004. – 40 с.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

